Doa Majlis Penutupan Bahas Guru
بِسْمِ اللهِ الرَّحْمَنِ الرَّحِيْمِ  اَلْحَمْدُ ِللهِ رَبِّ اْلعَلَمِْينَ وَالصَّلاَةُ وَالسَّلاَمُ عَلىَ أَشْرَفِ الأَنْبِيَآءِ وَالمُرْسَلِينَ سَيِّدِنَا مُحَمَّدٍ وَعَلىَ آلِهِ وَصَحْبِهِ أَجْمَعِينَ

اللّهُمَّ رَبَّنَا وَرَبَّ كُلِّ شَئٍ
Ya Allah Tuhan Kami dan Tuhan sekelian Alam, di dalam majlis yang penuh dengan kegemilangan dan kemuliaan ini, Majlis Penutupan Bahas Guru Peringkat Negeri Sarawak 2008 kami menadah tangan memanjatkan kesyukuran kami kepadaMu, kerana dapat kami melaksanakan majlis ini dengan sebaiknya, semoga dengannya kami sentiasa tergolong dalam golongan orang yang istiqamah, berwawasan, mempunyai iltizam, melakukan amalan yang berkualiti lagi diberkati olehMu ya Allah.
يَا ذَالجَلاَلِ وَالإِكْرَامِ
Ya Tuhan yang memiliki Keagungan dan Kemuliaan.  Kami memohon limpahan kurniaan yang berterusan dari Mu jua agar usaha yang kami laksanakan ini dapat memperkasakan kami dalam bidang perbahasan dan perdebatan. Kemahiran yang di kuasai, pencetus minda yang kreatif serta berinovasi akan memartabatkan bangsa dan negara kami agar berada dipersada yang tinggi.  Kami yakin, ia juga sebagai satu wadah yang murni untuk meningkatkan kualiti pendidikan. Mudah-mudahan usaha kami ini mendapat keredhaan, keberkatan dan perkenanMu Ya Allah.

اللهم افتح علينا أبواب الخير و أبواب البركة, وافتح علينا أبواب النعمة

و أبواب الرزق,  وافتح علينا أبواب القوة و أبواب الصحة, وافتح علينا أبواب السلامة وأبواب الجنة.

Ya Allah Ya Rahman, kami memohon kepadaMU kurniakanlah dan limpahkanlah kepada kami sekalian yang hadir ini nikmat kesihatan yang berpanjangan, ketenangan serta kesejahteraan rohani dan jasmani, kekuatan mental dan fizikal yang sentiasa menjana ke arah penerokaan ilmu yang dapat memberikan impak ke arah kemantapan akidah dan kegemilangan tamadun. 
Ya Allah Ya Alim, Dengan ketinggian ilmu dapat kami menghijrahkan minda dan tasawwur ke alam suluhan cahaya hidayah Ilahi bagi memastikan kami terhindar dari sebarang unsur penjajahan sama ada penjajahan lahiriah ataupun batiniah. Dengan ketinggian ilmu juga dapat kami membebaskan diri dan jiwa dari perhambaan atau penjajahan serta menjadikannya bebas merdeka, dapat melihat bangsa kita berupaya mengketengahkan sifat-sifat positif yang wujud di dalam diri mereka dan mengusir jauh sifat-sifat negatif yang sentiasa menghalang perkembangan dan pembangunan manusia. Benarlah Islam tidak menyuruh kita berdiam diri dan menunggu Tuhan memberi sesuatu kepada kita tanpa berusaha. Allah s.w.t telah berfirman di dalam surah Ar-Ra’d ayat 11 yang bermaksud:

"Sesungguhnya Allah tidak mengubah apa yang ada pada sesuatu kaum sehingga mereka mengubah apa yang ada pada diri mereka".
 
Ya Allah Ya Aziz, Kurniakanlah kami dengan keluasan ilmuMu, dengannya dapat kami menghadapi dunia tanpa sempadan, perdagangan elektronik, era digital, teknologi maklumat, alam siber diharungi dengan penuh waspada. Jadikanlah kami golongan yang menghayati  pengajaran ilmu yang sebenar dan bersesuaian dengan fenomena sekarang, kekuatan yang berupa keyakinan, kematangan, kecekalan, kesungguhan dan kesatuan. Inilah unsur-unsur yang perlu dimiliki dan dibentuk kepada generasi anak didik bangsa kita. 
 


Ya Allah Ya Karim, Hiasilah diri kami dengan keindahan ilmu sains dan teknologi yang kukuh agar  generasi hari ini akan mempunyai keyakinan, dengannya pasti jalan-jalan menuju kejayaan akan terbentang. Maka lahirlah golongan jenerasi yang dapat meneruskan usaha-usaha tokoh yang terdahulu seperti Ibnu Sina, tokoh perubatan terulung dunia, Buku beliau "Al-Qanun Fit-Tib" meliputi semua cabang ilmu perubatan. 

 

Begitu juga Abu Hamid Muhammad al-Ghazali atau Imam Ghazali, tokoh filosof terulung yang mengarang lebih 69 buah kitab dan yang paling terkenal kitab ‘Ihya’ Ulumuddin". Tidak lupa juga Abu Bakar Muhammad ibn Yahya atau Ibnu Bajah, tokoh dalam falsafah Islam, ilmu kedoktoran, ilmu falak dan muzik.  Begitu juga pakar astronomi, Muhammad ibn Jabir yang terkenal di dunia barat dengan nama Albategnius. 
Ya Allah Ya Rahim, hiasilah diri kami dengan kekuatan diri dan ketahanan emosi, keindahan akhlak dan kemuliaan peribadi. Semarakkan sentiasa dalam diri kami semangat juang yang membara, berusaha hingga jaya, dengannya dapat kami barisan pimpinan pendidikan  negeri Perak Darul Ridzuan merealisasikan ‘PERAK GEMILANG’  dalam segenap bidang pendidikan. 
اللهُمَّ اجعَلْ جَمْعَنَا هَذَا جَمْعًا مَّرحُومًا وَتَفَرُّقَنَا مِن بَعدِهِ تَفَرُّقًا مَّعْصُومًا 

اللهُمَّ  اَحْسِن عَاقِبَتَنَا فىِ الأُ مُورِ كُلِّهَا وَأَجِرنَا مِن خِزْىِ الدُّنيَا وَعَذَابِ الأَخِرَةِ
رَبَّنَا  أَتِنَا فِى الدُّنيَا حَسَنةً وَفِى الأَخِرَةِ حَسَنَةً وَقِنَا عَذَابَ النَّاِر

وَصَلَّى الله ُعَلىَ  سَيِّدِنَا مُحَمَّدٍ وَعَلَى اَلِهِ وَصَحبِهِ أَجمَعِينَ 

سُبحَانَ رَبِّكَ  رَبِّ العِزَّةِ عَمَّا يَصِفُونَ وَسَلاَمٌ عَلَى المرُسَلِينَ 

وَالحَمدُ للهِ رَبِّ العَلَمِينَ
